
ᐱᑦᔪᑎᖃᕈᑎᒥᒃ   
ᓇᓗᓀᕐᓯᐅᑎᕗᑦ
ᓄᓇᕕᐅᑉ ᐃᓄᖏᓐᓄᑦ ᒪᓂᔨᓯᒪᓂᖅ ᐃᓕᓴᕐᓂᓄᑦ ᑭᒡᒐᑐᕈᑎᓂᒃ 
ᑕᓯᐅᕐᓯᒍᑎᓂᒃ ᐊᒻᒪᓗ ᐱᔪᓐᓇᕕᖃᕐᑎᓯᓂᕐᓂᒃ ᐃᓘᓐᓀᓂᒃ ᐃᓕᓴᕐᑐᓂᒃ 
ᐱᕙᓪᓕᐊᑎᑦᓯᓚᖓᑎᓪᓗᒋᑦ ᐱᐅᓂᕐᒥᓂᒃ, ᐱᔪᓐᓇᓯᐊᕈᑎᒥᓂᒃ 
ᐊᒻᒪᓗ ᐱᓯᑎᐅᒍᑎᒥᓂᒃ ᐃᓘᓐᓇᑎᒃ ᓄᐃᑕᒋᐊᓕᓐᓂᒃ 
ᖃᓄᐃᖕᖏᓯᐊᕆᐊᖃᕐᓂᒥᓄᑦ ᐊᒻᒪᓗ ᓇᒻᒥᓂᖅ-ᐱᖕᖑᓯᐊᕈᑎᒋᓗᒋᑦ.



ᐊᖓᔪᕐᖄᑉ ᐊᒻᒪᓗ 
ᑲᔪᓯᑦᑫᔨᐅᑉ 
ᐅᖃᐅᓯᖏᑦ
2023-2024 ᐊᕐᕌᒍᖓ ᓱᓕᑦᓯᐊᑐᒥᒃ 
ᑕᕐᓯᕕᐅᓚᐅᕐᐳᖅ ᓄᑖᖕᖑᑲᑦᑕᑐᓄᑦ. ᐱᒋᐊᕐᓱᒍ 
ᓂᕈᐊᕐᑕᐅᕋᑖᓂᒃ ᑭᒡᒐᑐᕐᑏᑦ ᑲᑎᒪᔨᖏᓐᓂᒃ 
ᑎᑭᑦᓱᒍ ᐊᖏᖃᑎᒌᒍᑎᓄᑦ ᐊᑕᖏᕐᑐᑦ 
ᐊᖏᖃᑎᒌᒍᑎᖏᓐᓂᒃ, ᐱᕙᓪᓕᐊᓂᕐᒧᓗ ᓄᑖᓂᒃ 
ᐊᕐᖁᑎᑦᓴᓂᒃ ᐃᓕᓐᓂᐊᓂᒃᑯᑦ ᐱᔭᖃᕐᓂᒧᑦ, ᐊᒻᒪᓗ 
ᐃᓄᓕᒫᓂᒃ ᐃᓱᒪᑦᓴᓯᐅᕐᓂᒧᑦ, ᑖᓐᓇ ᐊᕐᕌᒍᖓ 
ᐊᖏᔪᒥᒃ ᐊᓯᑦᔨᓂᖃᓚᐅᔪᔪᖅ! ᐅᑯᐊ ᑕᒐ 
ᐱᒻᒪᕆᐅᓂᐅᖃᑕᐅᓚᐅᔪᔪᑦ ᐊᕐᕌᒎᓚᐅᕐᑐᒥ.

ᑲᑎᒪᔩᑦ ᓄᑖᑦ
ᑎᓯᒻᐱᕆ 4-ᒥ, ᓂᕈᐊᕐᑕᐅᕋᑖᑦ ᑭᒡᒐᑐᕐᑏᑦ ᐱᒋᐊᓚᐅᔪᔪᑦ ᐊᕐᕌᒍᓂᒃ 
ᐱᖓᓱᓂᒃ ᑎᓕᔭᐅᒪᒍᑎᒥᓂᒃ. ᑖᒃᑯᐊ ᐃᒻᒧᐊᓂᒃ ᐱᑦᓱᒋᑦ, ᐳᕐᑐᓂᕐᓴᓂ 
ᑲᑎᒪᔨᓂ ᑭᒡᒐᑐᕐᑐᓭᑦ ᓂᕈᐊᕐᑕᐅᓚᐅᔪᔪᑦ, ᐸᔪᑦᓱᑎᒃ ᓄᑖᓂᒃ 
ᐆᒻᒪᕆᓐᓂᒥᒃ, ᐃᓱᒪᓂᒃ ᐊᒻᒪᓗ ᑐᕌᕐᑕᐅᔪᑦᓴᓂᒃ ᑭᒡᒐᑐᕐᑏᑦ 
ᑲᑎᒪᔨᖏᓐᓄᑦ.

ᐳᕐᑐᓂᕐᓭ-ᑐᖔᓂ ᐃᓕᓐᓂᐊᕕᖃᓛᕐᑐᖅ 
ᓄᓇᕕᒻᒥ? 
ᐅᒃᑑᐱᕆ 2023 ᐊᒻᒪᓗ ᒫᑦᔨ 2024 ᐊᑯᓐᓂᖓᓂ, 
ᐃᓱᒪᑦᓴᓯᐅᕐᓂᒍᑏᑦ ᐊᑐᕐᑕᐅᓚᐅᔪᔪᑦ ᐃᓘᓐᓇᖏᓐᓂ 14-ᓂ 
ᓄᓇᕕᐅᑉ ᓄᓇᓕᖏᓐᓂ ᖃᐅᔨᓂᐊᕈᑎᒋᑦᓱᒋᑦ ᑕᐅᑐᒐᕐᒥᒃ 
ᐳᕐᑐᓂᕐᓭᑦ-ᑐᖔᒍᑦ ᐃᓕᓐᓂᐊᕕᑦᓴᒥᒃ ᑕᒫᓂ ᓄᓇᖓᓂ. 
ᐅᖄᒍᑎᖏᑦ ᑲᒪᓗᐊᖕᖑᐊᓚᐅᔪᔪᑦ ᐱᓇᓱᐊᒐᕆᒐᔭᕐᑕᖓᓂᒃ, 
ᐃᓕᓐᓂᐊᕈᑕᐅᒍᓐᓇᕋᔭᕐᑐᓂᒃ, ᐃᖏᕐᕋᑎᑕᐅᓂᖓᓂᒃ, ᐊᒻᒪᓗ 
ᓇᔪᕋᔭᕐᑕᖓᓂᒃ. ᖃᓄᐃᑦᑐᒥᒃ ᓂᕈᐊᕐᑕᐅᔪᖃᕐᓂᐊᕋᓗᐊᕐᐸᑦ, ᑕᒪᓐᓇ 
ᐱᒋᐊᕈᑕᐅᓯᒪᔪᖅ ᑕᕐᓯᕈᑎᓪᓚᕆᐅᕗᖅ ᐊᓪᓗᕆᐊᕐᓂᒧᑦ ᑐᕌᕐᓂᐊᓗᓂ 
ᓄᑖᓂᒃ ᐱᒍᑎᑦᓴᑖᕐᑎᓯᓂᕐᒧᑦ ᓄᓇᕕᒻᒥᐅᓂᒃ. 

ᓯᕗᒧᐊᑦᑏᑦ
ᐃᓕᑕᕐᓯᒪᑦᓱᑕ ᐱᒻᒪᕆᐅᓂᖓᓂᒃ ᐊᖏᔪᓕᒐᕐᓂᓴᐅᓗᓂ 
ᐃᓱᒪᑦᓴᓯᐅᕐᑐᓴᐅᓂᕐᒥᒃ ᑎᒥᐅᑉ ᐃᓗᐊᓂ ᓯᓚᑖᓂᓗ ᕿᒥᕐᕈᓗᓂ ᖃᓄᖅ 
ᓱᕐᖁᐃᕋᔭᕐᒪᖔᑦᑕ ᐃᓕᓐᓂᐊᑏᑦ ᐱᔭᖃᕐᐸᓂᖓᓂᒃ, ᒪᑭᑎᕆᓯᒪᔪᒍᑦ 
ᓯᕗᒧᐊᑦᑏᑦ  ᑐᖕᖓᕕᖏᓐᓂᒃ, ᑕᒪᓐᓇ ᓯᑕᒣᓂᒃ ᓯᕗᒧᐊᕐᓂᖃᕐᓱᓂ 
ᐸᕐᓇᕈᑎᓄᑦ ᐃᓱᒪᑦᓴᓯᐅᕐᓂᐅᑎᓪᓗᒍ. ᑖᓐᓇ ᐱᒋᐊᕐᑎᑕᐅᔪᖅ 
ᑐᕌᖓᕗᖅ ᐃᓱᒪᒋᐊᑦᓯᐊᓂᕐᒧᑦ ᖃᓄᖅ ᐃᑲᔪᕐᓯᒪᔪᑦᓴᐅᓂᕐᒥᒃ 
ᓄᓇᕕᒻᒥ ᐃᓕᓐᓂᐊᑎᓂᒃ ᐱᔭᖃᕐᓂᒧᑦ ᐊᕐᖁᑎᖏᑎᒍᑦ. ᑐᑭᓯᒍᑕᐅᔪᑦ 
ᐃᓱᒪᑦᓴᓯᐅᕐᓂᖃᕐᑎᓗᒍ ᓴᖑᐊᑦᓯᒍᑕᐅᓛᕐᑐᑦ ᓯᕗᓂᖃᕈᑎᓂᒃ 
ᐸᕐᓇᓯᒪᐅᑎᐅᑉ ᐱᕙᓪᓕᐊᒍᑕᐅᓂᖓᓂᒃ. ᐱᓇᓱᑦᑕᐅᓂᖓᑕ 
ᓯᕗᒧᐊᕈᑎᖓ ᓯᕗᓪᓕᐹᖅ ᐱᒋᐊᕈᒫᕐᓂᐊᑐᖅ 2024-2025 
ᐃᓕᓐᓂᐊᓇᐅᑉ ᐊᕐᕌᒍᖓᑕ ᐱᒋᐊᖕᖓᓂᖓᓂ. 

ᐊᖑᒻᒪᑎᒍᑎ  ᐊᑕᖏᕐᑐᑦ  
ᐊᖏᖃᑎᒌᓐᓂᖏᑦᑕ  ᒥᑦᓵᓄᑦ
ᑲᔪᓯᖏᓐᓇᑐᓂ ᐊᖏᖃᑎᒌᒍᓱᐊᕈᑎᓂ ᐃᓕᖓᔪᓂ 
ᐃᓕᓐᓂᐊᑎᑦᓯᔨᓄᑦ , ᐃᑲᔪᕐᑎᓄᑦ ᐱᓇᓱᑦᑎᓄᑦ ᐊᒻᒪᓗ 
ᐱᔪᓐᓇᐅᑎᓕᓐᓄᑦ, ᐃᓱᖃᕐᑎᓯᓂᖓ ᐅᓪᓗᒥ ᐱᖁᔭᑎᒍᑦ 
ᐃᓂᓪᓚᖓᐅᑎᖓᑕ ᓄᐃᑕᑦᓯᕗᖅ ᐊᑦᓱᕈᕐᓇᑐᓂᒃ  ᐃᒻᒥᓄᑦ-
ᑐᑭᑖᕐᑎᐅᓂᒃᑯᑦ ᐃᓕᓐᓂᐊᓂᐅᑉ ᐃᓗᐊᓂ ᔦᒻᔅ ᐯᒥ ᐊᒻᒪᓗ ᑯᐯᒃ 
ᑕᕐᕋᖓᓂ ᐊᖏᖃᑎᒌᓐᓂᐅᑉ ᐊᑖᒍᑦ. 

ᑲᑎᕕᒃ ᐃᓕᓴᕐᓂᓕᕆᓂᐅᑉ (KI) ᐊᔪᐃᓐᓇᕈᑎᖏᑦ ᒪᓕᒐᓗᐊᕐᑎᓗᒋᑦ 
ᑲᑐᑦᔨᖃᑎᒌᓐᓂᒥᐅᑦ ᐱᓇᓱᑦᑏᑦ ᐱᔪᒪᔭᖏᓐᓂᒃ, ᑐᑭᑖᖑᔪᑦ 
ᐊᖏᕐᑕᐅᒋᐊᖃᖏᓐᓇᐳᑦ ᑯᐯᒃᑯᑦ ᑮᓇᐅᓕᕆᔨᕐᔪᐊᖏᓐᓄᑦ 
ᑲᑎᒪᔨᓄᑦ. ᓱᓕᓗ, ᐅᖄᒍᑏᑦ ᓄᓇᓕᓕᒫᑦ ᐊᑦᔨᒌᖕᖏᒍᑎᖏᓐᓂᒃ 
ᐊᑐᕐᑕᐅᓲᖑᒻᒥᓱᑎᒃ KI-ᑯᑦ ᐃᓚᐅᑎᑕᐅᑎᓐᓇᒋᑦ, ᑕᒪᓐᓇ 
ᐱᒋᐊᓪᓚᑎᑦᓯᑎᓪᓗᒍ ᓱᕕᖃᓪᓗᖏᑦᑐᔫᔮᕐᓂᒥᒃ.  

ᐊᖏᖃᑎᒌᕋᑕᖕᖏᑲᓗᐊᕐᑎᓗᒋᑦ ᓱᓕ, KI-ᑯᑦ ᓯᕗᓪᓕᐅᔨᖏᓐᓇᐳᑦ 
ᒪᓂᔨᓂᕐᒥᒃ ᐊᑭᒪᔪᑦᑐᓂᒃ ᐱᓇᓱᓐᓂᐅᑉ ᐃᓂᓪᓚᖓᐅᑎᖏᓐᓂᒃ 
ᐊᒻᒪᓗ ᐱᕙᓪᓕᖁᑎᓂᒃ ᑐᕌᖓᔪᓂᒃ ᑲᑐᑦᔨᖃᑎᒌᓐᓂᒥᐅᓕᒫᓄᑦ 
ᐱᓇᓱᑦᑎᓄᑦ ᐊᒻᒪᓗ ᑐᕌᕐᖁᑦ ᐊᖏᖃᑎᒌᒐᓱᐊᕈᑎᓂᒃ 
ᐱᔭᕇᕐᑎᓯᑦᓴᐅᑎᓚᖓᓗᓂᕐᒧᑦ.

ᑭᓯᒍᑎᓄᑦ-ᑫᓪᓗᐊᑕᖅ ᑐᑭᑖᕐᑕᓂᖅ
ᑭᒡᒐᑐᕐᑏᑦ ᑲᑎᒪᔨᖏᑦ  ᓯᕗᓪᓕᓴᓕᐅᑦᓴᐅᑎᒋᓚᐅᔪᔪᑦ ᑭᓯᒍᑎᓄᑦ-
ᑫᓪᓗᐊᑕᕐᒥᒃ ᑐᑭᑖᕐᑕᓂᕐᒥᒃ, ᐱᓇᓱᐊᑦᓴᒥᒃ ᐱᒋᐊᕐᑕᐅᓚᐅᔪᔪᒥᒃ 
2023-ᒥ. 

ᐱᓇᓱᑦᑕᐅᓂᖓᑕ ᓯᕗᓪᓕᐹᖓ ᐃᓕᖓᓚᐅᔪᔪᖅ ᑲᔪᓯᑎᑦᓯᓂᕐᒧᑦ 
ᐃᓅᓱᑦᑐᓄᑦ ᑐᕌᖓᔪᓂᒃ ᓵᒥᐅᑕᖃᕈᑎᒥᒃ. ᑖᓐᓇ ᓯᕗᓪᓕᐹᖓ 
ᓄᐃᒋᐅᕈᑎᖏᑕ ᐱᑕᖃᓚᐅᔪᔪᖅ ᐊᑐᖏᓐᓈᑐᓂᒃ ᑭᓯᒍᑎᓂᒃ 
ᐃᓕᓐᓂᐊᑎᓂᒃ ᐃᓕᓐᓂᐊᕕᒻᒧᑦ ᐊᓪᓚᑕᐅᒪᔪᓂᒃ, ᐁᑲᑦᑕᓂᖏᓐᓂᒃ, 
ᐊᒻᒪᓗ ᐃᓕᓐᓂᐊᕖᑦ ᐅᒃᑯᐊᓯᒪᓂᖏᓐᓂᒃ. ᐱᐅᔫᒍᓇᐅᒐᓗᐊᕐᓱᓂ, 
ᐱᐅᓯᒋᐊᕐᑐᓴᐅᖏᓐᓇᑐᖅ ᓱᕐᖁᐃᓯᐊᓚᖓᓗᓂ ᑭᓯᒍᑕᐅᔪᑦ 
ᓄᕐᖃᑲᑦᑕᖏᓐᓂᖓᓂᒃ. 

ᑐᕌᕐᑕᖓ ᒪᕐᕈᐃᓕᖓᔪᖅ: ᐊᖏᓪᓕᑎᕆᓂᖅ ᑭᓯᒍᑎᓄᑦ-ᑫᓪᓗᐊᑕᕐᒥᒃ 
ᑐᑭᑖᕐᑕᓂᐅᑉ ᐊᑐᕐᑕᐅᖃᑦᑕᓂᖓᓂᒃ ᑎᒥᐅᑉ ᐃᓗᓕᒫᖓᓂ ᐊᒻᒪᓗ 
ᐱᑕᖃᕐᑎᓯᓂᖅ ᖃᐅᔨᒪᒍᑎᓂᒃ ᐱᔪᓂᒃ ᐊᒥᓱᐃᓂᒃ ᓵᒥᐅᑕᕐᓂᒃ. 
ᑖᒃᑯᐊ ᖃᐅᔨᒪᒍᑏᑦ ᐃᑲᔪᑦᓯᐊᓂᕐᓴᐅᓚᖓᔪᑦ ᐃᓕᓐᓂᐊᕕᓐᓂᒃ 
ᐱᒍᑦᔨᒍᑎᖃᕐᓗᑎᓪᓗ ᑲᒪᔪᓂᒃ ᑭᖕᖒᒪᑦᓯᐅᑎᓂᒃ ᓄᓇᕕᐅᑉ 
ᓄᓇᓕᖏᓐᓂ. 

ᓄᑖᑦ ᐊᕐᖁᑎᑦᓭᑦ
ᐃᑲᔪᕐᓯᒍᑕᐅᑎᓪᓗᒋᑦ ᐃᓕᓐᓂᐊᑏᑦ ᐱᔭᖃᕐᓂᖓᓂᒃ, 
ᐱᕙᓪᓕᐊᓯᒪᒻᒥᔪᒍᑦ ᐊᑦᔨᒌᑦᑎᖏᑦᑐᓂᒃ ᐃᓕᓐᓂᐊᓂᐅᑉ 
ᐊᕐᖁᑎᑦᓴᖏᓐᓂᒃ. ᐃᓅᓱᑦᑐᐃᑦ ᑐᑭᐊᒍᑦ, ᒪᕐᕉᓂᒃ 
ᓇᓪᓕᑳᕈᑎᑦᓴᖃᓕᕐᑐᖅ: ᐱᐅᓯᑐᐃᓐᓇᖅ ᐃᓕᓐᓂᐊᓂᖅ ᐊᒻᒪᓗ 
ᐱᓇᓱᒐᕐᒧᑦ-ᑐᕌᖓᔪᓂᒃ ᐃᓕᓐᓂᐊᕈᑏᑦ (WOTP).

ᑖᒃᑯᐊ ᓇᓗᓀᕐᓯᒪᑦᓯᐊᑐᑦ ᐊᕐᖁᑎᑦᓵᒃ ᐃᑲᔪᕐᑑᒃ ᐃᓕᓐᓂᐊᑏᑦ 
ᐊᒻᒪᓗ ᐱᐊᕋᓖᑦ ᑐᑭᓯᑦᓯᐊᓂᕐᓴᐅᑎᑦᓱᒋᑦ ᐊᑐᓂ ᐱᔪᓐᓇᐅᑎᑖᕈᑎᐅᑉ 
ᓄᐃᓚᕿᒐᔭᕐᑕᖏᓐᓂᒃ, ᓇᓗᓇᖕᖏᓂᕐᓴᕈᐃᑦᓱᑎᒃ ᐱᒋᐅᕐᓴᓂᕐᒥᒃ 
ᐊᒻᒪᓗ ᐱᓇᓱᒐᕐᒥᒃ ᐱᔪᓐᓇᓯᒍᑎᑦᓴᓂᒃ ᐳᕐᑐᓂᕐᓴᓂᒃ 
ᐃᓕᓐᓂᐊᕈᑎᓂᒃ ᐃᓕᓐᓂᐊᕇᕈᑎᒥᓂᒃ ᐱᓯᒪᓕᕈᑎᒃ. ᑖᒃᑯᐊ 
WOTP ᐊᖏᓪᓕᑎᕆᐅᑕᐅᒻᒥᔪᑦ ᐃᓕᑦᓯᒪᐅᑎᑖᕈᑎᑦᓴᓂᒃ 
ᓇᓪᓕᑳᕈᑎᑦᓴᖃᕐᓂᒥᒃ, ᐃᓕᓐᓂᐊᑎᓂᒃ ᐱᔪᓐᓇᓯᑎᑦᓯᓱᓂ 
ᐱᒋᐅᕐᓂᐅᒍᑎᓂᒃ ᐳᕐᑐᓂᕐᓴᓂᒃ ᐃᓕᓐᓂᐊᓂᕐᒥᒃ ᐱᔭᕇᓚᐅᕐᑎᓇᒋᑦ, 
ᐃᓕᓐᓂᐊᓂᕐᒥᒃ ᐱᓇᓱᒐᕐᒥᒃ ᐃᓕᓐᓂᐊᕈᑎᒥᒃ, ᐅᕝᕙᓘᓐᓃᑦ   
ᑲᔪᓯᒋᐊᓪᓚᓂᕐᒥᒃ ᐃᓕᓐᓂᐊᓂᕐᒥᓂᒃ.

ᐱᔭᕇᕐᑎᓯᑦᓴᐅᑎᓚᖓᓗᓂᕐᒧᑦ.

ᓯᐊᔭ ᐋᓗᐸ
ᐊᖓᔪᕐᖄᖅ

ᖄᔨᐊ ᑭᓕᐅᑕᒃ
ᑲᔪᓯᒃᑫᔨ

ᖄᔨᐊ ᑭᓕᐅᑕᒃ
ᑲᔪᓯᒃᑫᔨ



ᐅᕙᑦᑎᓅᓕᖓᔪᑦ
ᑲᑎᕕᒃ ᐃᓕᓴᕐᓂᓕᕆᓂᖅ, ᓄᓇᕕᒻᒥ ᐃᓕᓴᕐᓂᓕᕆᔨᒃᑯᑦ, 
ᓴᕐᕿᑎᑕᐅᔪᕕᓂᖅ ᔦᒥᓯ ᐯ ᐊᒻᒪᓗ ᑯᐯᒃ 
ᑕᕐᕋᖓᑕ ᐊᖏᖃᑎᒌᓐᓂᖓ (JBNQA) ᐱᔭᕇᕐᒪᑦ 
ᐊᑐᓕᕐᑎᑕᐅᓯᒪᑦᓱᓂᓗ ᓇᑦᔪᐃᔭᕐᕕᒃ 11, 1975. 1978 
ᐱᒋᐊᓕᕐᓂᒪᑦ, ᑖᓐᓇᑐᐊᖑᑦᓱᓂ ᐃᓕᓴᕐᓂᒨᓕᖓᔪᓂᒃ 
ᐱᑕᖃᕐᑎᓯᔪᖅ ᓄᓇᕕᒻᒥᐅᓕᒫᓂᑦ.  JBNQA 
ᐊᑖᒍᑦ, ᐃᓕᓴᕐᓂᓕᕆᓂᖅ ᐱᔪᓐᓇᕕᓕᒃ ᐊᒻᒪᓗ 
ᐊᐅᓚᑦᓯᒍᓐᓇᕕᖃᕐᓱᓂ ᐃᓕᓐᓂᐊᑎᑦᓯᓂᕐᒥᒃ ᐊᒻᒪᓗ 
ᐱᒍᑦᔨᓂᕐᒥᒃ ᓴᐳᑦᔨᓯᐊᕐᓗᒋᑦ ᐱᕙᓪᓕᐊᑎᑕᐅᖁᓪᓗᒋᓪᓗ 
ᐃᓄᐃᑦ ᐅᖃᐅᓯᖓ, ᐃᓗᕐᕈᓯᖓ, ᐊᒻᒪᓗ ᐃᓅᑦᔪᓯᖏᑦ. 
ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐃᓕᓐᓂᐊᕈᑎᑦᓴᓕᐊᕕᓂᖏᑦ 
ᐊᑐᐃᓐᓇᐅᑎᑕᐅᕗᑦ ᐃᓕᓐᓂᐊᕕᓕᒫᓂ ᓄᓇᓕᓐᓂ 14-
ᓂᑦ, ᐃᓄᑦᑎᑐᑦ ᐅᖃᐅᓯᖃᕐᖄᓱᑎᒃ ᐊᒻᒪᓗ ᖃᓪᓗᓈᑎᑐᑦ 
ᒍᐃᒍᐃᑎᑐᓪᓗ ᐁᑉᐱᐅᑎᖃᕐᑎᓗᒍ ᐅᖃᐅᓰᓐᓂᒃ.  
ᐃᓕᓐᓂᐊᓂᓕᕆᓂᖅ ᐊᐅᓚᑦᓯᔪᖅ 18-ᓂᑦ ᐳᒃᑭᓂᕐᓴᓄᑦ 
ᐳᕐᑐᓂᕐᓴᓄᓪᓗ ᐃᓕᓐᓂᐊᕕᓐᓂ, ᐃᓚᐅᑎᓪᓗᒋᑦ 6 ᐃᓄᒻᒪᕇᑦ 
ᐃᓕᓐᓂᐊᕕᖏᑦ. 

ᑲᑎᕕᒃ ᐃᓕᓴᕐᓂᓕᕆᓂᖅ, ᒪᓕᒐᖃᕐᑎᑕᐅᔪᖅ 
ᐃᓕᓐᓂᐊᓂᕐᒥᒃ ᐱᖁᔭᑎᒍᑦ ᑐᕌᖓᔪᓄᑦ ᐊᓪᓚᓄᑦ, ᐃᓄᓐᓄᑦ 
ᐊᒻᒪᓗ ᓇᔅᑳᐱᓐᓄᑦ ᓄᓇᖃᕐᖄᑐᕕᓂᕐᓄᑦ (CQLR c I-14), 
ᐃᓕᓐᓂᐊᓂᕐᒥᒃ ᐱᖁᔭᖅ (CQLR c I-13.3) ᐃᓕᖓᑎᓪᓗᒍ 
ᓄᓇᖃᕐᑳᑐᕕᓂᐅᖕᖏᑐᓕᒫᓄᑦ ᐃᓕᓴᕐᓂᓕᕆᕕᓐᓄᑦ ᑯᐯᒻᒥ.



ᓄᓇᓕᓐᓂ ᐃᓕᓐᓂᐊᓂᕐᒥᒃ 
ᑭᒡᒐᑐᕐᑏᑦ 
2023-2026
ᐋᕐᕿᓱᕐᓯᒪᑦᓱᑎᒃ 14 ᐃᓄᐃᑦ ᓂᕈᐊᕐᑕᐅᔪᑦ ᐃᓘᓐᓇᖏᓐᓂᒃ 
ᓂᕈᐊᕐᓂᖃᕐᑎᓯᓂᒃᑯᑦ 3-ᐊᕐᕌᒍᓄᑦ ᑎᓕᔭᐅᒪᑎᓪᓗᒋᑦ, ᓄᓇᓕᓐᓂ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᐊᑕᐅᓯᕐᒥᒃ ᐃᓚᖃᓲᖑᒻᒥᔪᑦ 
ᑎᓕᔭᐅᓂᒃᑯᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᑐᕐᑎᖓᓂᒃ.

ᓂᕈᐊᕐᓂᓕᕕᓂᒃ ᓄᑖᓂᑦ ᐃᓕᓐᓂᐊᓂᕐᒥᒃ ᑭᒡᒐᑐᕐᑎᓴᕐᓂᑦ 
ᓇᑦᔪᐃᔭᕐᕕᒃ 2023-ᖑᑎᓪᓗᒍ.

ᖁᐊ ᕐ ᑕ ᖅ
ᓯᐊᔭ ᐋᓗᐸ

ᐊᖓᔪᕐᖄᖅ ᐊᒻᒪᓗ ᐳᕐᑐᓂᕐᓴᓂ 
ᑲᑎᖕᖓᔨ ᐃ ᓄ ᑦ ᔪ ᐊ ᖅ

ᓯᑎᕚᓐ ᓚᑳᔅ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᖁᐊ ᕐ ᑕ ᖅ
ᓯᐊᔭ ᐋᓗᐸ

ᑲᖏ ᕐ ᓱ ᐊ ᓗ ᒃ ᔪ ᐊ ᖅ
ᑖᕕᑎ ᐋᓇᓈᒃ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑲᖏ ᕐ ᓱ ᖅ
ᓴᒡᒐᓕᐊᓯ ᑕᕐᕿᐊᐱᒃ  
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐅ ᒥ ᐅ ᔭ ᖅ
ᓄᐊ ᐃᓄᑉᐸᒃ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑕ ᓯ ᐅ ᔭ ᖅ
ᑖᒥ ᑮᓐ ᓄᑲᕐᓯᒃ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑰ ᑦ ᔪ ᐊ ᕌ ᐱᒃ
ᑳᓓ ᐅᐃᑖᓗᒃᑐᖅ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐃ ᕗ ᔨ ᕕᒃ
ᖁᒪᖅ ᐃᔦᑦᑐᖅ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐳ ᕕᕐ ᓂ ᑐ ᖅ
ᑐᕇᓴ ᐃᑦᑐᒥᒃ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑲᖏ ᕐ ᓱ ᔪ ᐊ ᖅ
ᐱᐊᕆ ᕕᓕ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᐊ ᑯ ᓕ ᕕᒃ
ᑳᔫᓚ ᑐᓗᒐᖅ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑎ

ᑰ ᑦ ᔪ ᐊ ᕌ ᐱᒃ
ᔨᐊᓂᕗ ᖃᓐᑐ 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ ᑭᒡᒐᑐᕐᑎᖓ 
ᐊᒻᒪᓗ ᐳᕐᑐᓂᕐᓴᓂ ᑲᑎᖕᖓᔨ 

ᐊ ᐅ ᐸ ᓗ ᒃ
ᒫᑕᓐ ᓯᑲᑦ 

ᐳᕐᑐᓂᕐᓴᓂ ᑲᑎᖕᖓᔨ

ᓴ ᓪᓗ ᐃᑦ 
ᐹᑦᓯ ᑳᒧᕋᓐ 
ᐊᖓᔪᕐᖄᑉ ᑐᖓᓕᖓ ᐊᒻᒪᓗ 
ᐳᕐᑐᓂᕐᓴᓂ ᑲᑎᖕᖓᔨ

ᑰ ᒃ ᔪ ᐊ ᖅ
ᐄᕙ ᖃᐅᒃᑫ ᑯᐊᑕ 
ᐳᕐᑐᓂᕐᓴᓂ ᑲᑎᖕᖓᔨ 



ᐸᕐᓀᓂᖅ 
ᐃᓪᓗᖁᑎᓂᒃ 
ᓱᒃᑯᑌᓕᑎᑦᓯᓂᕐᒧᑦ 

2021ᖑᑎᓪᓗᒍ, ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᐊᑐᓲᕈᕐᓯᒪᔪᑦ 
ᖃᕆᑕᐅᔭᒨᕐᑐᒥᒃ Maximo. ᑖᓐᓇ ᖃᕆᑕᐅᔭᑎᒎᕐᑐᖅ 
ᓱᒃᑯᑌᓕᑎᑦᓯᓂᕐᒧᑦ ᐊᐅᓚᑦᓯᒍᑎ ᐊᐅᓚᑦᓯᒍᑕᐅᔪᖅ ᐱᓇᓱᐊᕐᑕᐅᔪᐃᑦ 
ᒥᑦᓵᓄᑦ ᐃᓗᓪᓕᑐᕐᕕᐅᓱᓂ ᐊᒻᒪᓗ ᐱᖁᑎᒋᔭᐅᔪᓂᓪᓗ ᓱᓇᐅᓂᖏᓐᓂ 
ᐊᓪᓚᓯᒪᔪᕐᑕᖃᕐᓱᓂ ᓱᒃᑯᑌᓕᑎᑦᓯᔩᑦ ᐱᓇᓲᑎᖏᓐᓂᒃ 
ᓯᖁᒥᓯᒪᔪᓐᓂᐊᖁᓪᓗᒋᑦ ᐃᓪᓗᖁᑎᑦᑎᓂᒃ.

ᐊᕐᕌᒍᐃᑦ ᐱᖓᓲᓚᐅᔪᓂ, ᓯᖁᒥᓯᒪᔪᓐᓂᐊᓃᑦ ᐃᓪᓗᓕᒫᓂ 
ᑭᖕᖒᒪᒋᔭᐅᔪᑦ ᐃᓪᓗᓕᒫᓂ, ᐃᓕᓐᓂᐊᕕᓕᒫᓂ, ᐃᓄᒻᒪᕇᑦ 
ᐃᓕᓐᓂᐊᕕᓕᒫᖏᓐᓂ, ᐃᓕᓐᓂᐊᑏᑦ ᓯᓂᑦᑕᕕᓕᒫᖏᓐᓂ ᐊᒻᒪᓗ 
ᐱᖁᑎᖃᐅᑎᓂ ᖃᐅᔨᓴᕐᑕᐅᓯᒪᔪᑦ ᓄᓇᕕᒻᒥ 14ᓂᑦ ᓄᓇᓕᓐᓂ. 
ᒪᓕᑦᓱᒋᑦ ᓄᐊᑕᐅᓯᒪᔪᑦ Maximo ᐃᓗᐊᓅᔭᕐᑕᐅᓯᒪᔪᑦ 
(ᖃᐅᔨᓴᕐᑕᐅᒍᑎᕕᓂᖏᑦᑕ ᑐᓴᕐᑎᓯᐅᑎᖏᑦ ᐊᒻᒪᓗ 
ᐊᑦᔨᖑᐊᑦ), ᐱᖁᑎᓕᕆᕕᒻᒥ ᐱᓇᓱᕝᕕᖓ ᓇᓗᓀᕐᓯᒍᓐᓇᓯᓯᒪᔪᑦ 
ᓯᖁᒥᓯᒪᔪᓐᓂᐊᑕᐅᖃᑦᑕᓯᒪᔪᐃᑦ ᐅᖓᑖᓄᐊᓘᕐᓂᖏᓐᓄᑦ , 
ᐅᓄᕐᓂᖃᕐᓱᑎᒃ $292.4 ᒥᓕᐊᓂᒃ 2023–2024 ᐃᓕᓐᓂᐊᓇᐅᑉ 
ᐊᕐᕌᒍᖓᑕ ᓈᓂᖓᓂ. 

ᑮᓇᐅᔭᖃᕐᑎᑕᐅᒍᑏᑦ ᑯᐯᒻᒥ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓᓄᑦ 
ᑐᓂᔭᐅᓲᑦ ($30 ᒥᓕᐊᓐ ᐊᕐᕌᒍᑕᒫᑦ ᐃᓪᓗᓂᒃ 
ᐋᕐᕿᓱᐃᕈᑎᑦᓴᐅᑎᓪᓗᒋᑦ), ᓇᓗᓀᕐᑕᐅᓯᒪᔪᖅ ᐊᕐᕌᒍᓂ ᖁᓕᓂᑦ 
ᓄᖑᑕᐅᒍᓐᓇᓯᒐᔭᕐᒪᑕ ᑕᒪᒃᑯᐊ ᖄᖐᕈᑎᕕᓃᑦ. ᑮᓇᐅᔦᑦ ᑐᕌᒐᖏᑦ 
ᐃᓚᐅᑎᑕᐅᒐᑎᒃ ᐃᓪᓗᓕᒫᓂ ᓯᖁᒥᓯᒪᔪᓐᓂᐊᕈᑏᑦ ᐊᕐᕌᒍᐃᑦ ᖁᓖᑦ 
ᐃᓗᐊᓂ.

ᓯᓚᕐᔪᐊᖅ ᐅᕐᖄᓯᕙᓪᓕᐊᑎᓪᓗᒍ, ᐊᓯᑦᔨᑕᐅᓛᕐᓂᐊᓂᖏᑦ ᐃᓪᓗᐃᑦ 
ᑐᖕᖓᕕᕆᓲᖏᑦ ᒪᑭᑕᐅᑏᑦ ᓄᑖᓂ ᐃᓪᓗᓴᕐᓂ ᐊᒻᒪᓗ ᐃᓪᓘᒌᕐᑐᓂ 
ᑲᔪᓯᑎᑕᐅᓛᕐᓂᐊᑐᑦ ᖃᕆᑕᐅᔭᑎᒍᑦ Maximo 2024–2025 
ᐊᕐᕌᒍᖏᓐᓂ. ᑕᒪᓐᓇ ᑐᕌᕐᑕᐅᑎᓪᓗᒍ ᐊᑐᐃᓐᓇᕈᕐᑎᖁᓪᓗᒋᑦ 
ᐃᓱᒪᒋᑦᓱᒋᑦ ᓄᓇᐅᑉ ᐃᕐᖃᖓᓂ ᖁᐊᕐᓯᒪᔪᖅ 20ᓂᑦ 30ᓄᑦ 
ᐊᕐᕌᒎᓛᕐᑐᓂ, ᐊᒻᒪᓗ ᖃᐅᔨᓴᕐᑕᐅᖁᓪᓗᒋᑦ ᒫᓐᓇᐅᔪᖅ 
ᐅᓄᕐᓂᕆᒐᔭᕐᑕᖏᑦ $60 ᒥᓕᐊᓐ ᐱᓇᓱᐊᕐᑕᐅᒍᑎᑦᓴᖏᑦ ᐸᕐᓇᑕᐅᒪᔪᑦ.

ᑲᑎᕕᒃ ᐃᓕᓴᕐᓂᓕᕆᓂᒃᑯᑦ ᑲᒪᒋᔭᖃᓲᑦ ᐊᒥᓱᐊᓗᓐᓂᒃ 
ᐃᓪᓗᓂᒃ ᐊᒻᒪᓗ ᓴᓇᔭᐅᖃᑦᑕᑐᓂᒃ ᐱᓇᓱᐊᕐᑕᐅᔪᓂᒃ 
(ᐅᑭᐅᑭᓐᓂᓭᑦ ᐃᓕᓐᓂᐊᕕᖏᓐᓂᒃ, ᐃᓄᒻᒪᕇᑦ 
ᐃᓕᓐᓂᐊᕕᖏᓐᓂᒃ, ᐃᓕᓐᓂᐊᑏᑦ ᐃᓪᓗᖁᑎᖏᓐᓂᒃ, 
ᐱᖁᑎᖃᐅᑎᓂᒃ, ᐊᐅᓚᑦᓯᓂᓕᕆᕖᑦ ᐊᓪᓚᕕᖏᓐᓂᒃ, 
ᐱᓇᓱᑦᑏᑦ ᐊᕐᖁᓵᕐᑐᐃᑦ ᓯᓂᑦᑕᕕᓐᓂᒃ ᐊᒻᒪᓗ 
ᐃᓪᓗᕆᔭᐅᓂᐊᕐᑐᓂᒃ). ᔫᓂ 2024ᖑᑎᓪᓗᒍ, 
ᐱᒻᒪᕆᐊᓗᒻᒥᒃ ᐊᑑᑎᔪᕕᓃᑦ ᐸᕐᓇᑕᐅᑦᓯᐊᖃᑦᑕᖁᓪᓗᒋᑦ 
ᐃᓪᓗᖁᑏᑦ ᓱᒃᑯᑌᓕᒪᒍᓐᓇᖁᓪᓗᒋᑦ ᐊᒻᒪᓗ 
ᓄᑕᐅᓯᓕᕐᑕᐅᒍᑎᑦᓴᖏᑦ, ᐃᓚᐅᑎᓪᓗᒍ 
ᐊᓯᑦᔨᑕᐅᓂᕆᒋᐊᓕᖏᑦ ᐃᓪᓗᐃᑦ ᓱᒃᑯᓯᒪᓪᓚᕆᑦᑐᑦ.



ᐊᐅᓚᑦᓯᓂᕐᒧᑦ 
ᑮᓇᐅᔭᕐᑑᑎᕕᓃᑦ  
ᐊᓪᓚᖁᑎᖏᑦ 
ᐊᕐᕌᒎᑉ ᓈᓂᖓᑕ ᐅᓪᓗᖓ: ᒪᓐᓂᓕᐅᑦ 30, 2024 /
2023-2024 ᐃᓕᓐᓂᐊᓇᐅᑉ ᐊᕐᕌᒍᖓ
ᐃᓚᐅᑎᑕᐅᔪᑦ ᓇᐅᑦᓯᑑᑏᑦ ᐊᒻᒪᓗ ᓀᓪᓕᑎᑦᓯᒪᔪᑦ ᐃᓂᓪᓚᑎᕐᓯᒪᔪᒦᑦᑐᑦ ᐊᑐᕐᑐᒪᕇᑦ 
ᑮᓇᐅᔭᓕᕆᐅᑎᕕᓃᑦ ᐊᓪᓚᓯᒪᔪᖏᑦ.

ᑮᓇᐅᔦᑦ ᐃᑎᕐᑐᑦ  $

ᐱᓂᐊᕐᓃᑦ
ᑐᓂᓯᔪᕕᓃᑦ :

ᑯᐯᒃ ᐃᓕᓐᓂᐊᓂᕐᒧᑦ ᑐᕐᖃᑕᕐᕕᖓ (MEQ) 199 696 557

ᓄᓇᓕᓐᓅᓕᖓᔪᑦ ᐊᒻᒪᓗ ᐃᓪᓗᓕᕆᓂᕐᓅᓕᖓᔪᑦ ᒥᓂᔅᑕᖓ 6 829 986

ᒪᑭᕝᕕᒃ ᑯᐊᐳᕇᓴ – ᓄᓇᖃᕐᖄᓯᒪᔪᓐᓂ ᐱᒍᑦᔨᔩᑦ ᑲᓇᑕᒻᒥ 212 637

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ – ᐃᓄᒻᒪᕇᑦ ᐃᓕᓐᓂᐊᕕᖓ 4 956 920

ᒪᑭᕝᕕᒃ ᑯᐊᐳᕇᓴ – ᐃᓄᐃᑦ ᐳᕐᑐᓂᕐᓴᕆᐊᓪᓚᒥ 
ᐃᓕᓐᓂᐊᓂᕐᒧᑦ ᐋᕐᕿᓯᒪᐅᑎᖓ 3 544 141

ᒪᑭᕝᕕᒃ ᑯᐊᐳᕇᓴ – ᐊᓯᖏᓪᓗ 80 000

ᑲᑎᕕᒃ ᓄᓇᓕᓕᒫᑦ ᑲᕙᒪᖓ – ᐊᓯᖏᓪᓗ 623 740

ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 441 747

ᐊᓯᖏᑦ ᑐᓂᓯᔪᕕᓃᑦ 127 078

ᐊᑦᑕᑐᕐᑐᓄᑦ ᐃᑎᕐᑐᕕᓃᑦ 781 460

ᐊᓯᖏᑦ ᑮᓇᐅᔦᑦ ᐃᑎᕐᑐᕕᓃᑦ 1 771 310

ᑮᓇᐅᔭᓕᐅᕋᓱᐊᒍᑕᐅᓚᖓᓗᑎᒃ ᑐᓂᕐᕈᑕᐅᔪᑦ ᑮᓇᐅᔦᑦ
ᐳᒃᑭᓕᒋᐊᕐᐸᓕᐊᔪᑦ ᖄᖏᐅᑎᒍᑎᕕᓃᑦ ᑮᓇᐅᔦᑦ ᑐᓂᕐᕈᓯᐊᕕᓃᑦ 
ᑯᐯᒻᒥ ᐃᓕᓐᓂᐊᓂᕐᒧᑦ ᒥᓂᔅᑕᑯᓄᑦ 25 251 107

ᐳᒃᑭᓕᒋᐊᕐᐸᓕᐊᔪᑦ ᖄᖏᐅᑎᒍᑎᕕᓃᑦ ᑮᓇᐅᔦᑦ ᑐᓂᕐᕈᓯᐊᕕᓃᑦ 
ᐊᓯᖏᓐᓂ ᑎᒥᐅᔪᓂ ᐱᓯᒪᔪᑦ 340 503

ᑐᓂᕐᕈᓯᐊᑦ ᑮᓇᐅᔭᓕᐅᕋᓱᐊᕈᑕᐅᓂᐊᕋᑎᒃ ᓂᐅᕕᕈᑏᑦ ᑯᐯᒻᒥ 
ᐃᓕᓐᓂᐊᓂᕐᒧᑦ ᒥᓂᔅᑕᑯᓂ ᐱᓯᒪᔪᑦ 1 050 547

 245 707 732

ᑮᓇᐅᔭᕐᑑᑏᑦ $

ᐃᓕᓐᓂᐊᑎᑦᓯᓂᖅ ᐊᒻᒪᓗ ᐃᓕᓐᓂᐊᓂᕐᒧᑦ ᓱᖃᑦᓯᐅᑏᑦ  73 019 634

ᐃᑲᔪᕐᓯᒍᑏᑦ ᓱᖃᑦᓯᒍᑎᓄᑦ ᐃᓕᓐᓂᐊᑕᐅᔪᓄᑦ ᐱᒋᐅᕐᓴᑕᐅᔪᓄᓪᓗ 48 091 915

ᐃᑲᔪᕐᓯᐅᑏᑦ ᐱᒍᑦᔨᔨᓂ 15 773 469

ᐊᐅᓚᑦᓯᔩᑦ ᓱᖃᑦᓯᐅᑎᖏᑦ 33 788 734

ᐃᓪᓗᓂ ᓯᖁᒥᓯᒪᔪᓐᓂᐊᓃᑦ ᐊᒻᒪᓗ ᐱᓇᓲᑏᑦ ᓱᖃᑦᓯᐅᑎᖏᑦ 62 678 790

ᐊᓯᖏᓪᓗ ᓱᖃᑦᓯᐅᑏᑦ 13 736 582

 247 089 124 

ᐊᑦᔨᒌᖕᖏᑐᑦ ᑮᓇᐅᔭᑦᓴᒋᔭᐅᔪᑦ ᓯᕗᓂᕐᒥ 
ᐱᓇᓱᑦᑏᑦ ᐱᕙᓪᓕᕈᑎᖏᓐᓄᑦ 68 781

 247 157 905 

ᑮᓇᐅᔦᑦ ᖄᖏᐅᑎᓯᒪᔪᑦ ᑕᒡᒐᓂ ᐊᕐᕌᒍᒥ  -1 450 172 

ᑮᓇᐅᔦᑦ ᓇᒻᒥᓂᖁᑎᖏᑦ $

ᑮᓇᐅᔦᑦ ᐅᓄᕐᓂᖏᑦ 6 932 426 

ᑐᓂᕐᕈᓯᐊᕕᓃᑦ ᑯᐯᒃ ᐃᓕᓐᓂᐊᓂᕐᒧᑦ ᑐᕐᖃᑕᕐᕕᖓᓄᑦ 81 362 008 

ᐊᑭᓕᕐᑕᐅᒍᑎᕕᓃᑦ 14 380 605 

 102 675 039 

ᐊᑭᓕᑦᓭᑦ $

ᑮᓇᐅᔭᒃᑯᕕᒻᒥ ᖄᖏᐅᑎᒍᑏᑦ  0 

ᐊᑦᑕᑑᓯᐊᖑᓚᐅᕐᑐᑐᑦ  61 684 760 

ᐊᑭᓕᕐᑐᑕᐅᒋᐊᓖᑦ ᐊᒻᒪᓗ ᐊᑭᓕᕋᑦᓴᖏᑦ  63 926 974 

ᑮᓇᐅᔦᑦ ᓯᕗᓂᕐᒥ ᐱᔭᑦᓴᐅᒍᒫᕐᑐᑦ ᐱᓇᓱᑦᑎᒋᔭᓄᑦ  7 981 968 

ᑮᓇᐅᔦᑦ ᐱᕕᐅᑐᐃᓐᓇᕆᐊᓖᑦ ᐊᑭᓖᒍᑎᐅᓗᑎᒃ  688 398 

ᐊᑭᓖᒍᑏᑦ ᑮᓇᐅᑦᔭᓵᑦ ᐅᑎᕐᕕᐅᒍᑎᖏᓐᓄᑦ  4 892 260 

ᑭᖑᕙᒋᐊᕐᓯᒪᔪᑦ ᑮᓇᐅᔦᑦ ᐃᑎᕐᑐᕕᓃᑦ  1 263 344 

ᑭᖑᕙᒋᐊᕐᓯᒪᔪᑦ ᑮᓇᐅᔦᑦ ᑐᓂᕐᕈᓯᐊᕕᓃᑦ ᑯᐯᒃ 
ᐃᓕᓐᓂᐊᓂᕐᒧᑦ ᑐᕐᖃᑕᕐᕕᖓᓄᑦ  647 081 980 

ᑭᖑᕙᒋᐊᕐᓯᒪᔪᑦ ᑮᓇᐅᔦᑦ ᑐᓂᕐᕈᓯᐊᕕᓃᑦ ᐊᓯᖏᓐᓂ 
ᑎᒥᐅᔪᓂ ᐱᓯᒪᔪᑦ  3 163 315

 790 682 999 

ᐊᒥᐊᒃᑯᐃᑦ ᐊᑭᓕᑦᓭᑦ  (688 007 960) 

ᐱᖁᑏᑦ ᓇᒻᒥᓂᕆᔦᑦ

ᓴᑑᑏᑦ ᐱᖁᑏᑦ  658 343 922 

ᐊᑭᓕᕋᑦᓭᑦ ᐊᑭᓕᕐᑕᐅᓴᐅᑎᒋᓯᒪᔪᑦ  1 549 014 

 659 892 936 

ᖄᖏᐅᑎᓯᒪᔪᑦ (28 115 024) 

ᖃᐅᔨᓴᕐᓂᖅ 
ᐊᐅᓚᑦᓯᒍᓯᕗᓐᓂᒃ 
ᐊᐅᓚᑦᓯᓂᓕᕆᓂᕗᓐᓂᓗ

ᑭᒡᒐᑐᕐᑎᓄᑦ ᑭᐅᒍᑎᐅᓯᒪᑦᓱᑎᒃ ᐊᑑᑎᓚᕿᒍᑎᖃᕐᓯᒪᓂᕋᕐᓱᒋᑦ 
ᐃᓄᕐᓴᓗᐊᕐᑐᓂᒃ ᑯᐯᒃ ᐃᓕᓐᓂᐊᓂᕐᒥ ᑐᕐᖃᑕᕐᕕᖓᑕ 
ᑮᓇᐅᔭᖃᕐᑎᓯᓂᖓᓂᒃ ᑮᓇᐅᔦᑦ ᑐᕌᒐᖏᑦᑕ ᒪᓕᒐᖏᓐᓂᓗ 
ᐃᓱᓕᑦᑐᕕᓂᕐᓂᒃ ᔫᓂ 2023.

ᑲᔪᓯᒃᑫᔨ ᖄᔨᐊ ᑭᓕᐅᑕᖅ ᖃᐅᔨᓴᕐᓂᐅᑉ ᐊᑑᑎᔭᐅᓂᖓᓂᒃ 
ᓇᑯᕐᓴᑐᕕᓂᖅ, ᐅᑉᐱᕆᔭᖃᕐᓂᕋᕐᓱᓂ ᑕᒪᓐᓇ “ᐱᕕᑦᓴᑖᕐᑎᓯᓚᖓᒋᐊᖓ 
ᑯᐯᒃ ᑲᕙᒪᖓᓂᒃ ᑭᖕᖒᒪᒋᔭᕗᑦ ᐊᒻᒪᓗ ᐊᐅᓚᑦᓯᕕᒋᓲᕗᓐᓂ 
ᐊᕙᑎᖓᑕ ᖃᓄᐃᓕᖓᓪᓗᑯᒋᐊᓕᑦᑕᖃᕐᓂᖓᓂᒃ 
ᑐᑭᓯᓯᒪᑦᓯᓂᕐᓴᐅᓕᕐᑎᓗᒋᑦ.” 

ᐊᖓᔪᕐᖄᖅ ᓯᐊᔭ ᐋᓗᐸ ᐅᖃᐅᓯᖃᕆᐊᑦᓯᐊᑐᕕᓂᖅ “ᑯᐯᒃ 
ᐃᓕᓐᓂᐊᓂᕐᒥ ᑐᕐᖃᑕᕐᕕᖓᓄᑦ ᓈᒻᒪᑐᒥᒃ ᓴᐳᑎᔭᐅᓯᒪᓂᐅᑉ 
ᑭᖕᖒᒪᓇᕐᓂᖓᓂᒃ,” ᐅᖃᕐᒥᓱᓂᓗ “ᓂᕆᐅᓐᓂᖃᕐᓂᕋᕐᓱᓂ 
ᑖᓐᓇ ᖃᐅᔨᓴᕐᓂᖅ ᐅᕙᑦᑎᓂᒃ ᐃᑲᔪᕐᓯᓚᖓᒋᐊᖓ ᐊᒥᓱᒐᓓᑦ 
ᐱᓇᓱᐊᕐᑕᐅᓂᖏᓐᓂ ᓯᕗᒧᐊᒋᐊᕐᑎᓗᑕ.” ᐃᓚᒋᔭᐅᒻᒥᔪᖅ 
ᓯᕗᓪᓕᐅᑎᑕᓄᑦ, ᐱᓇᓱᑦᑎᓕᒫᕗᓐᓄᑦ ᐱᓇᓱᒐᕐᓂᒃ 
ᖃᓄᐃᓕᖓᑎᑦᓯᒍᑎᓂᒃ ᓇᓪᓕᖁᐊᕇᓕᕐᓯᒪᔪᓂᒃ ᐱᑕᖃᕐᓯᓂᖅ 
ᓯᕗᓪᓕᐸᐅᑎᑕᐅᖏᓐᓇᑐᖅ ᐃᓕᓐᓂᐊᓂᕐᒥ ᑭᒡᒐᑐᕐᑎᓄᑦ. ᑕᒪᓐᓇ 
ᐱᑦᔪᑎᒋᑦᓱᒍ, ᐊᖓᔪᕐᖄᖅ ᓯᐊᔭ ᐋᓗᐸ ᓇᓗᓀᕐᓯᔪᕕᓂᖅ ᐃᒫᒃ 
“ᑮᓇᐅᔦᑦ ᑐᕌᒐᖏᓐᓄᑦ ᒪᓕᒐᕗᑦ ᐃᓱᓕᑦᑐᕕᓂᐅᒻᒪᑕ ᔫᓂ 2023-
ᒥ, ᐱᓪᓚᕆᒋᐊᖃᓚᖓᔪᑦ ᓄᑖᖑᓚᖓᔪᓂ ᐊᑑᑎᓪᓚᕆᑦᑐᓂᒃ 
ᓄᐃᑕᑎᑦᓯᒋᐊᖃᓚᖓᒻᒪᑕ, ᐃᓚᖃᕐᑎᓗᒋᑦ ᐱᐅᒃᑯᑎᒻᒪᕆᑎᒍᑦ 
ᐱᓇᓱᑦᑎᓂᑎᒍᓪᓗ ᑭᖕᖒᒪᓇᕐᓂᐊᓂᕋᕐᑕᐅᓯᒪᔪᓂᒃ.”

ᔮᓄᐊᕆ 3, 2024-ᒥ, ᑯᐯᒃ ᐃᓕᓐᓂᐊᓂᓕᕆᓂᕐᒥ 
ᑐᕐᖃᑕᕐᕕᖓᑦ ᑎᓕᔨᓚᐅᔪᒻᒪᑦ ᐱᓇᓱᕝᕕᒨᓕᖓᔪᓄᑦ 
ᑐᑭᒧᐊᑦᑎᓯᔨᒻᒪᕆᒥᓂᒃ ᖃᐅᔨᓴᖁᔨᑦᓱᓂ ᑲᑎᕕᒃ 
ᐃᓕᓴᕐᓂᓕᕆᓂᐅᑉ (KI) ᐊᐅᓚᑦᓯᓂᖓᓂᒃ 
ᐊᐅᓚᑦᓯᓂᓕᕆᓂᖓᓂᓪᓗ. ᑕᒪᓐᓇ ᐊᑑᑎᔪᕕᓂᖅ ᑯᐯᒃ 
ᑲᕙᒪᖓᑕ ᐳᕐᑐᓂᕐᓴᖏᑦ ᑲᑎᖕᖓᔩᑦ ᐱᖁᔭᑎᒍᑦ 
ᐱᓇᓱᐊᕐᑕᐅᖁᔨᒍᑎᒥᒃ ᓄᐃᑦᓯᓚᐅᔪᑎᓪᓗᒋᑦ ᑏᓯᒻᐱᕆ 
20, 2023-ᖑᑎᓪᓗᒍ.

ᑕᕿᓂ ᐱᖓᓲᔪᕐᑐᓂ ᑭᖑᓂᖓᒍᑦ, ᑲᑎᕕᒃ ᐃᓕᓴᕐᓂᓕᕆᓂᖅ 
ᖃᐅᔨᓴᕐᓂᒥ ᐱᓇᓱᖃᑎᒌᒍᑎᓕᓐᓂᒃ ᐃᑲᔪᕐᑎᒌᒍᑎᖃᕐᓱᑎᒃ 
ᐱᓇᓱᖃᑎᐅᓚᐅᔪᕗᖅ. ᔫᓂ 30 ᓈᓂᖓ ᑎᑭᑦᓱᒍ, ᑖᒃᑯᐊ 
ᐱᓇᓱᖃᑎᒌᒍᑎᓖᑦ ᓄᓇᕕᓕᐊᕐᑐᕕᓃᑦ ᐊᑕᐅᓯᐊᕐᓱᑎᒃ, ᒪᕐᕈᕕᑦᓱᑎᒃ 
ᐃᓕᓐᓂᐊᓂᕐᒥᒃ ᑭᒡᒐᑐᕐᑏᑦ ᑲᑎᒪᓂᖏᓐᓄᑦ ᐁᑦᓱᑎᒃ ᒪᕐᕉᓄᓪᓗ 
ᑐᕐᖃᑕᕐᕕᑯᑦ ᑲᑎᖕᖓᕕᖓᓄᑦ ᐃᓄᐃᑦ ᑲᑎᖕᖓᕕᖓ-ᒥᒃ 
ᑌᔭᐅᒍᑎᓕᒻᒧᑦ ᐁᔪᕕᓂᐅᒻᒥᓱᑎᒃ (ᑖᓐᓇ ᑯᐯᒃᒥ ᐃᓕᓐᓂᐊᓂᕐᒥ 
ᑐᕐᖃᑕᕐᕕᑯᓐᓄᑦ 2021-ᒥ ᓄᐃᑕᕕᓂᖅ ᐊᐅᓚᑦᓯᒍᑎᖏᓐᓂᒃ 
ᐊᑕᐅᑦᓯᑯᑦ ᑲᒪᒋᔭᖃᕈᑎᖓᑦ 2018-ᒥ ᑯᐯᒃᒥ ᐅᓐᓂᓗᒍᑎᓕᕆᔨᐅᑉ 
ᑐᓴᕐᑎᓯᒍᑎᕕᓂᖏᑦᑕ ᑭᖑᓂᖓᓂᒍᑦ), ᐱᓇᓱᑦᑎᓂᒃ 
ᐊᐱᕐᓱᓂᖃᑦᑕᑐᕕᓃᑦ, ᐊᒻᒪᓗ ᐊᒥᓱᑲᓪᓚᓂᒃ ᐊᓪᓚᓯᒪᔪᖁᑎᓂᒃ 
ᑲᑎᕐᓱᐃᔪᕕᓂᐅᑦᓱᑎᒃ. ᑭᖑᓪᓕᐹᖓᑦ ᖃᐅᔨᓴᕈᑎᓂᒃ ᑐᓴᕐᑎᓯᒍᑎᖓᑦ 
ᐱᓇᓱᑦᑕᐅᖏᓐᓇᑐᕕᓂᖅ ᐃᓕᓐᓂᐊᓇᐅᑉ ᐊᕐᕌᒍᖓ ᐃᓱᓕᑦᑎᓗᒍ.

ᑌᑲᓂᐅᓕᕐᑎᓗᒍ, ᐅᓇ ᑲᑎᕕᒃ ᐃᓕᓴᕐᓂᓕᕆᓂᐅᑉ ᐱᓂᐊᕐᓂᓕᕆᓂᕐᒥ 
ᓯᕗᓕᕐᑎᖏᓐᓄᑦ ᐱᓇᓱᑦᑎᒪᕆᖏᓐᓄᓗ ᐃᓘᓐᓇᖏᓐᓄᑦ 
ᓇᓗᓇᕈᓐᓀᓚᐅᔪᕗᖅ: ᓂᕆᐅᓐᓂᖃᑦᓯᐊᖏᓐᓇᑐᕕᓃᑦ 
ᑕᑯᒍᒪᑦᓱᑎᒃ ᑯᐯᒃ ᐃᓕᓐᓂᐊᓂᓕᕆᓂᕐᒥ ᑐᕐᖃᑕᕐᕕᖓ 
ᐱᓇᓱᐊᖃᑎᐅᓂᕐᓴᐅᓂᐊᕐᓂᖓᓂᒃ ᖃᐅᔨᒪᒍᑎᑦᓴᓂᓪᓗ ᓄᓇᕕᐅᑉ 
ᐊᑑᑎᓪᓚᕆᑦᑕᖏᑦ ᑐᑭᓯᔭᐅᒪᑦᓯᐊᕆᐊᖏᑦ. ᖃᐅᔨᓴᕈᑎᖏᑦ 
ᐊᑑᑎᔪᕕᓂᐅᓚᐅᔪᕗᑦ ᐱᑦᔪᑎᒋᔭᐅᓯᒪᑎᓪᓗᒋᑦ ᑮᓇᐅᔦᑦ ᑐᕌᒐᕐᒥᓄᑦ 
ᐃᓄᕐᓴᓯᒪᓂᖏᑦ $28 M-ᓄᑦ ᑎᑭᑦᑐᓂᒃ, ᑖᒃᑯᐊᓗ ᐃᓕᓐᓂᐊᓂᕐᒥ 



ᑭᓯᑕᐅᒍᑎᕕᓃᑦ ᓄᐃᑦᓯᒍᑎᖏᑦ 2023-2024
ᐅᑭᐅᑭᓐᓂᓭᑦ  
ᐃᓕᓐᓂᐊᑏᑦ ᐅᓄᕐᓂᖏᑦ 

ᐅᖃᐅᓯᐅᑉ ᐁᑉᐱᐅᑎᖓᓂ ᐃᓕᓐᓂᐊᑏᑦ : 
ᒍᐃᒍᐃᑎᑐᑦ / ᖃᓪᓗᓈᑎᑐᑦ
* ᖃᐅᔨᒪᔭᐅᒋᐊᓕᒃ: ᐃᓄᑦᑎᑑᕐᓂᖅ ᐃᓕᓐᓂᐊᑕᐅᕐᖄᓲᖅ ᐅᑭᐅᑭᓐᓂᓭᑦ ᐃᓕᓐᓂᐊᕕᖏᓐᓂ.

47 % 53 %

ᒪᓐᓂᓕᐅᑦ 30, 2024 ᑎᑭᑦᓱᒍ ᐃᓕᓐᓂᐊᑏᑦ ᐅᓄᕐᓂᖏᑦ 
ᐳᕐᑐᓂᕐᓴᒥ ᐃᓕᓐᓂᐊᓂᕐᒧᑦ ᐱᔭᕇᕐᓯᒪᔪᑦ (SSD) /
ᐃᓕᑕᕆᔭᐅᒍᑎᑖᕐᓯᒪᔪᑦ ᐱᒋᐅᕐᓴᑎᑕᐅᓂᕐᒧᑦ ᕿᑎᕐᖃᒥ 
ᐱᔪᓐᓇᐅᑎᑖᕋᓱᐊᕐᓂᒧᑦ (TST)

% ᐃᓕᓐᓂᐊᑏᑦ ᐃᓚᐅᖃᑕᐅᓕᕐᓯᒪᔪᑦ  
ᐊᑐᕐᑕᐅᓲᓂᒃ ᐃᓚᒋᐊᕐᓯᒪᖕᖏᑐᓂᒃ: / ᕿᑎᕐᖃᒥ 

ᐱᔪᓐᓇᐅᑎᑖᕋᓱᐊᕐᓂᒧᑦ ᐱᒋᐅᕐᓴᑎᑕᐅᓂᕐᒧᑦ

91 % 9 %

ᐊᓂᒍᐃᓯᒪᔪᑦ ᐳᕐᑐᓂᕐᓴᒧᑦ ᖁᕝᕙᕆᐊᕐᓯᒪᔪᑦ 
ᐳᒃᑭᓂᕐᓴᒦᑦᑐᑦ / ᐳᕐᑐᓂᕐᓴᒦᑦᑐᑦ

95 % 66 %

ᐅᓪᓗᐃᑦ ᐅᓄᕐᓂᖏᑦ ᐃᓕᓐᓂᐊᕖᑦ ᐸᕐᓇᑕᐅᒪᖕᖏᑐᒥ ᐅᒃᑯᐊᑕᐅᖃᑦᑕᓂᕕᓂᖏᑦ : 169
ᐃᓕᓐᓂᐊᕖᑦ ᐅᒃᑯᐊᖃᑦᑕᑐᕕᓃᑦ ᐅᓄᕐᓂᒐᓛᖏᑦ ᐊᑐᓂ : 9

* ᖃᐅᔨᒪᔭᐅᒋᐊᓕᒃ: ᐃᓕᓐᓂᐊᓇᐅᑉ ᐊᕐᕌᒍᖓ ᑲᑎᑦᓱᒋᑦ ᐅᓪᓗᐃᑦ 190, ᐃᓚᐅᑎᓪᓗᒋᑦ ᐃᓂᓪᓚᑎᕐᑕᐅᒪᔪᑦ ᐃᓕᓐᓂᐊᑎᑦᓯᔩᑦ ᐊᑐᐃᓐᓇᕈᕐᑎᕕᖏᑦ.
* ᖃᐅᔨᒪᔭᐅᒋᐊᓕᒃ: ᐃᓕᓐᓂᐊᕖᑦ ᐸᕐᓇᑕᐅᒪᖕᖏᑐᒥ ᐅᒃᑯᐊᑕᐅᖃᑦᑕᓂᕕᓂᖏᑦ ᐃᓚᒋᐊᕈᑎᕕᓃᑦ ᑲᑎᑦᓱᒋᑦ 20 ᐃᓂᓪᓚᑎᑕᐅᒪᔪᓄᑦ ᐃᓕᓐᓂᐊᑎᑦᓯᔩᑦ ᐊᑐᐃᓐᓇᕈᕐᑎᕕᖏᑦ. ᑕᒪᒃᑯᐊ ᖃᐅᔨᒪᔭᐅᔪᑦ 
ᓴᕐᕿᑎᑦᓯᕗᑦ ᐃᓓᓐᓇᖏᓐᓂ ᐱᐅᓯᐅᖃᑦᑕᓯᒪᔪᓂ, ᐃᓕᓐᓂᐊᕖᑦ ᐃᓘᓐᓇᑎᑦ ᐅᒃᑯᐊᖃᑦᑕᓯᒪᔪᑦ ᑭᓯᑕᐅᒍᑎᕕᓂᖏᓐᓂ ᓇᓗᓀᕐᓯᐅᑎᐅᕗᑦ.

50 % ᐃᓕᓐᓂᐊᕖᑦ 
ᐸᕐᓇᑕᐅᒪᖕᖏᑐᒥ 
ᐅᒃᑯᐊᑕᐅᖃᑦᑕᓂᕕᓂᖏᑦ 
ᓯᓚ ᐱᑦᔪᑕᐅᑎᓪᓗᒍ.

50 % ᐃᓕᓐᓂᐊᕖᑦ ᐸᕐᓇᑕᐅᒪᖕᖏᑐᒥ ᐅᒃᑯᐊᑕᐅᖃᑦᑕᓂᕕᓂᖏᑦ ᐊᓯᖏᓐᓂᒃ 
ᐱᑦᔪᑎᖃᕐᑎᓗᒋᑦ ᒪᑯᓂᖓ, ᐅᕐᖂᓯᓴᐅᑎᕐᓗᓂᖅ, ᐃᑯᒣᑦ ᖃᒥᓐᓂᖏᓐᓄᑦ, ᓴᓇᔪᓄᑦ, 
ᐊᓇᕐᑕᑕᐅᒻᒣᑑᓂᖏᓐᓄᑦ, ᐃᒥᕐᑕᑕᐅᒻᒣᑑᓂᖏᓐᓄᑦ, ᐱᓇᓱᑦᑏᑦ ᐱᒋᐅᕐᓴᑎᑕᐅᓂᖏᓐᓄᑦ, 
ᐅᕝᕙᓘᓐᓃᑦ ᓄᓇᓕᐅᑉ ᐃᓗᐊᓂ ᓱᖃᑦᓯᑎᑕᐅᓂᖃᕐᑎᓗᒍ.

ᐳᕐᑐᓂᕐᓴᒥ ᐱᔭᕇᕐᑐᕕᓃᑦ ᐅᓄᕐᓂᖏᑦ ᐊᒻᒪᓗ 
ᐱᒍᓐᓇᐅᑎᑖᕐᑐᕕᓃᑦ:
23,5 %
ᐱᓯᒪᔪᖅ: ᑯᐯᒻᒥ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓ, ᐋᕐᔪᓕᐅᑦ 2023
ᑕᒪᒃᑯᐊ ᖃᐅᔨᒪᔭᐅᔪᑦ ᓴᕐᕿᑎᑦᓯᕗᑦ ᐱᐅᓯᐅᖃᑦᑕᓯᒪᔪᐃᑦ ᐊᓪᓚᓱᒋᑦ ᓄᑖᑦ ᐃᓕᒐᓱᐊᕐᓯᒪᔪᑦ 
ᐱᒋᐊᕐᓱᒍ ᐊᒥᕃᔭᐅᑦ 30, 2015, ᐊᕐᕌᒍᑦ 7 ᐅᖓᑖᓄᑦ ᓯᕕᑐᓂᖃᕐᑎᓗᒍ (2021-2022 ᑎᑭᑦᓱᒍ).

ᐱᕕᐅᓯᒪᔪᑦ ᐊᑦᔨᒌᖕᖏᑐᑦ ᖃᐅᔨᒪᔭᐅᔪᑦ
ᑯᐯᓕᒫᒥ ᐃᓘᓐᓇᓯᐊᖏᑦ 
84,1 %
ᐊᓪᓓᑦ ᐃᓕᓴᕐᓂᓕᕆᕕᖓ
46 %

ᐳᕐᑐᓂᕐᓴᒥ ᐅᓄᕐᓂᖏᑦ ᐃᓕᑕᕆᔭᐅᒍᑎᑖᕐᓯᒪᖕᖏᑐᑦ 
ᐅᕝᕙᓘᓐᓃᑦ ᐱᖑᓐᓇᐅᑎᑖᕐᓯᒪᖕᖏᑐᑦ:
73,4 %
ᐱᓯᒪᔪᖅ: ᑯᐯᒻᒥ ᐃᓕᓐᓂᐊᓂᕐᒧᑦ ᒥᓂᔅᑕᖃᕐᕕᖓ, ᐋᕐᔪᓕᐅᑦ 2023
ᑕᒪᒃᑯᐊ ᖃᐅᔨᒪᔭᐅᔪᑦ ᓄᐃᑦᓯᒍᑎᕕᓃᑦ 2020-2021 ᐃᓕᓐᓂᐊᓇᐅᑉ ᐊᕐᕌᒍᖓᓂ.

ᐱᕕᐅᓯᒪᔪᑦ ᐊᑦᔨᒌᖕᖏᑐᑦ ᖃᐅᔨᒪᔭᐅᔪᑦ
ᑯᐯᓕᒫᒥ ᐃᓘᓐᓇᓯᐊᖏᑦ 
13,8 %
ᐊᓪᓓᑦ ᐃᓕᓴᕐᓂᓕᕆᕕᖓ
42,4 %

ᐃᓕᓐᓂᐊᑏᑦ ᐅᓄᕐᓂᖏᑦ ᐱᔭᕇᕐᓯᒪᔪᑦ 
ᐱᒋᐅᕐᓴᑎᑕᐅᒍᑎᒥᓂᒃ

ᐃᓘᓐᓈᒍᑦ ᐱᒋᐅᕐᓴᑕᐅᓂᖅ 
ᐃᓄᒻᒪᕇᑦ ᓄᓇᕕᒻᒥ (SSD)

ᐱᓇᓱᒐᕐᒥᒃ ᐱᒋᐅᕐᓴᑎᑕᐅᓂᖅ 
(DEP, ASP, AEP) ᓄᓇᕕᒻᒥ

4
14

ᐃᓄᒻᒪᕇᑦ ᐃᓕᓐᓂᐊᕕᖓᓂ  
ᐃᓕᓐᓂᐊᑏᑦ ᐅᓄᕐᓂᖏᑦ 

ᐃᓘᓐᓈᒍᑦ ᐃᓕᓐᓂᐊᑐᑦ / ᐱᓇᓱᒐᕐᒥ 
ᐱᒋᐅᕐᓴᑎᑌᑦ / ᐃᓕᑕᕆᔭᐅᒍᑎᑖᕐᕕᐅᖏᑦᑐᒥ 
ᐱᒋᐅᕐᓴᑎᑕᐅᓃᑦ ᒪᓂᔭᐅᒪᔪᑦ ᑎᒥᓐᓄᑦ ᐊᒻᒪᓗ 

ᓄᓇᓕᐅᑉ ᐃᓗᐊᓂ ᐱᒍᑦᔨᕕᓐᓄᑦ 

1 137
318

63

10
63

ᐊᒥᕃᔭᐅᑦ 30, 2023 ᐱᒋᐊᕐᓱᒍ 
ᐳᕐᑐᓂᕐᓴᒦᑦᑐᑦ / ᐳᒃᑭᓂᕐᓴᒦᑦᑐᑦ ᐊᒻᒪᓗ 
ᐃᓕᓐᓂᐊᕆᐊᖕᖓᑐᐃᓪᓗ
ᑲᑎᑦᓱᒋᑦ:  : 3 553

2 110
1 443



ᐃᓪᓗᐃᑦ

ᐅᖓᑖᓄᑦ 
ᐃᓪᓗᐃᑦ4 3 0

6ᐃᓄᒻᒪᕇᑦ 
ᐃᓕᓐᓂᐊᕕᖏᑦ 18 ᐃᓕᓐᓂᐊᕖᑦ 

9 ᐱᖁᑎᖃᐅᑏᑦ 
5 ᐊᑐᕐᑕᐅᔪᑦ 
4 ᓴᓇᔭᐅᔪᑦ

2ᐊᐅᓚᑦᓯᓂᓕᕆᕖᑦ 
ᑐᕐᖃᑕᕐᕕᖏᑦ

ᐃᓕᓐᓂᐊᑏᑦ ᐊᓂᕐᕋᖏᑦ 
1 ᐊᑐᕐᑕᐅᔪᖅ 
1 ᓴᓇᔭᐅᔪᖅ
1 ᐱᐅᓴᕐᑕᐅᔪᖅ ᐊᒻᒪᓗ 
ᓴᓇᔭᐅᓂᕐᒦᓱᓂ

3

ᐱᓇᓱᑦᑏᑦ ᖃᓄᐃᓕᖓᓂᖏᑦ  
ᑲᑎᑦᓱᒋᑦ 1 322 ᐱᓇᓱᑦᑏᑦ

ᐃᓕᓐᓂᐊᑎᑦᓯᔩᑦ / ᐱᓇᓱᑦᑎᑐᐃᓐᓀᑦ /
ᐱᔪᓐᓇᐅᑎᓖᑦ / ᑲᒪᔩᑦ

ᐃᑲᔪᕐᑕᐅᓂᕐᒦᓱᑎᒃ ᐃᓕᓐᓂᐊᑏᑦ ᐃᓚᐅᔪᕕᓃᑦ  
ᐳᕐᑐᓂᕐᓴᕆᐊᓪᓚᒥ ᐃᓕᓐᓂᐊᓱᑎᒃ
ᐃᑲᔪᕐᑕᐅᓂᕐᒦᑐᕕᓃᑦ ᐃᓕᓐᓂᐊᑏᑦ ᐅᓄᕐᓂᖏᑦ : 179
ᐊᑕᔪᕕᓃᑦ ᐅᓄᕐᓂᖏᑦ (ᒥᑦᓴᐅᓵᕕᓃᑦ) : 76 %
* ᖃᐅᔨᒪᔭᐅᒋᐊᓕᒃ: ᐃᑲᔪᕐᑕᐅᓂᕐᒦᑦᑐᕕᓃᑦ ᐃᓕᓐᓂᐊᑏᑦ ᐅᓄᕐᓂᖏᑦ ᐊᓯᑦᔨᑕᕐᑐᐹᓗᑦ 
ᐃᓕᓐᓂᐊᓇᐅᑉ ᐊᕐᕌᒍᖓᓂ. ᐃᓚᖏᑦ ᓄᕐᙯᓇᓲᑦ ᐃᓚᖏᑦ ᐱᔭᕇᓲᖑᑎᓪᓗᒋᑦ ᐃᓕᓐᓂᐊᑕᒥᓂᒃ, 
ᐃᓚᖏᓪᓗ ᐱᒋᐊᓲᖑᑦᓱᑎᒃ ᐅᑭᐊᑦᓴᒥ ᐃᓕᓐᓂᐊᓯᑦᓱᑎᒃ. ᓄᕐᕋᓕᐅᑦ 2024 ᐱᒋᐊᕐᓱᒍ, 136-ᕕᓃᑦ 
ᐃᑲᔪᕐᑕᐅᓂᕐᒦᓱᑎᒃ ᐃᓕᓐᓂᐊᑏᑦ ᑖᒃᑯᓭᓐᓇᐅᖏᓐᓇᑐᑦ.

ᐃᓕᓐᓂᐊᑎᑦᓯᔨᐅᒋᐅᕐᓴᑐᑦ 
ᑲᑎᑦᓱᒋᑦ ᐅᓄᕐᓂᖏᑦ ᐃᓄᐃᑦ ᐃᓕᓐᓂᐊᑎᑦᓯᔩᑦ 
ᐱᔭᕇᕐᓯᒪᔪᑦ ᐃᓕᓐᓂᐊᑎᑦᓯᔨᐅᒋᐅᕐᓴᕈᑎᒥᓂᒃ 
ᓄᓇᕕᒻᒥ, ᒪᓂᔭᐅᒪᑦᓱᑎᒃ ᐱᓇᓱᐊᖃᑎᒋᔭᐅᑎᓪᓗᒋᑦ 
UQAT ᐅᕝᕙᓘᓐᓃᑦ MCGILL (ᐃᓕᑕᕆᔭᐅᒍᑎ) : 5
ᐃᓕᑕᕆᔭᐅᒍᑎᑖᕐᓂᒧᑦ : 3
ᐃᓕᑕᕆᔭᐅᒍᑎᑖᓂᕐᒧᑦ ᐊᒻᒪᓗ 
ᐃᓕᓐᓂᐊᑎᑦᓯᔨᐅᒍᓐᓇᐅᑎᒧᑦ : 2

ᑲᑎᕕᒃ ᐃᓕᓴᕐᓂᓕᕆᓂᒃᑯᓂ-ᐃᑲᔪᕐᑕᐅᓂᕐᒦᑐᑦ 
ᐃᓕᓐᓂᐊᑏᑦ ᐱᔭᕇᑦᓯᐊᓲᑦ ᐃᓕᓐᓂᐊᑕᒥᓂᒃ ᓄᓇᕕᐅᑉ 
ᓯᓚᑖᓂ ᐅᓄᕐᓂᖏᑦ

ᐱᓇᓱᒐᕐᒥᒃ ᐱᒋᐅᕐᓴᑐᑦ (DEP, ASP, AEP) /
ᓯᓚᑦᑐᓴᕐᕕᒥ ᐱᒋᐅᕐᓴᓂᕐᒦᑐᑦ (DEC, AEC, ᓄᓇᕕᒃ 
ᓯᕗᓂᑦᓴᕗᑦ) / ᐃᓕᓐᓂᐊᕕᕐᔪᐊᒥ ᐱᒋᐅᕐᓴᓂᕐᒦᑐᑦ 
(ᐃᓕᓴᕐᕕᔪᐊᒥ ᐱᒋᐅᕐᓴᑐᖅ, ᐃᓕᓴᕐᕕᔪᐊᒥ ᐱᒋᐅᕐᓴᕈᕐᑐᑦ)

13 3
32

592
445

136149

ᐅᓪᓗᑕᒫᕐᓯᐅᑎᒦᑦᑐᑦ ᐊᑌᓐᓇᓱᑎᒃ ᐱᓇᓱᒉᑦ 84 %

ᐃᓄᐃᑦ ᐃᓚᐅᔫᔪᑦ 50 %

ᐱᓇᓱᒉᑦ ᓄᓇᕕᒻᒦᑐᑦ 85 %

ᐃᓄᑦᑎᑐᑦ ᐃᓕᓐᓂᐊᑎᑦᓯᔩᑦ 25,2 %

ᖃᓪᓗᓈᑎᑐᑦ ᐃᓕᓐᓂᐊᑎᑦᓯᔩᑦ 38,5 %

ᒍᐃᒍᐃᑎᑐᑦ ᐃᓕᓐᓂᐊᑎᑦᓯᔩᑦ 59 %

ᐃᓕᓐᓂᐊᑎᑦᓯᒍᓐᓇᐅᑎᓖᑦ ᐱᖁᔭᕐᑎᒍᑦ :

ᑲᑎᑦᓱᒋᑦ ᓄᕐᙯᓇᕐᓯᒪᔪᑦ ᐱᓇᓱᑦᑎᑖᕕᓃᑦ ᑲᑎᑦᓱᒋᑦ

2023-2024 ᐃᓕᓐᓂᐊᓇᐅᑉ ᐊᕐᕌᒍᖓᓂ, 
ᐱᒋᐊᕐᓱᒍ ᒪᓐᓂᓕᐅᑦ 30, 2024
* ᐃᓚᐅᑎᓪᓗᒋᑦ ᐱᓇᓱᒍᑦᔨᓂᕐᒧᑦ ᐊᖏᕐᓯᒪᐅᑏᑦ ᐃᓱᓕᓐᓂᖏᑦ, ᓄᕐᙯᓇᕐᓃᑦ, ᐊᖏᕐᓯᒪᐅᑎᒥᒃ 
ᓯᖁᒥᑦᓯᓯᒪᔪᑦ, ᓄᕐᖃᕈᓯᕐᑐᕕᓃᑦ, ᐊᓯᖏᓪᓗ.

394654*

ᓄᑖᑦ ᐱᓇᓱᑦᑎᑖᕕᓃᑦ 2023-2024-ᒥ  
ᓯᓚᑖᓂ ᐱᓯᒪᔪᑦ ᐃᓕᒐᓱᐊᕐᑐᕕᓃᑦ /
ᐃᓕᓴᕐᓂᓕᕆᓂᐅᑉ ᐃᓗᐊᓂ ᐃᓕᒐᓱᐊᕐᑐᕕᓃᑦ

51 % 49 %

ᐊᕐᕌᒍᑕᒫᑦ ᐃᓐᓄᖃᑦᑕᓯᒪᖕᖏᑐᑦ ᐃᓃᑦ 
ᐃᓕᓐᓂᐊᑎᑦᓯᔩᑦ / ᐃᓕᓐᓂᐊᕖᑦ ᐊᐅᓚᑦᓯᔨᖏᑦ
/ ᐃᓕᑕᕆᔭᐅᒍᑎᓖᑦ ᓯᖁᒥᓯᒪᔪᓐᓂᐊᑏᑦ /
ᓯᖁᒥᓯᒪᔪᓐᓂᐊᑎᓂ ᑲᒪᔩᑦ / ᐃᓕᓐᓂᐊᑏᑦ 
ᓴᐳᒻᒥᔨᖏᑦ ᐱᒍᓐᓇᐅᑎᓖᑦ

10 % 7 % 18 % 44 % 21 %

ᐱᓇᓱᑦᑎᖃᖕᖏᑐᑦ ᐊᒥᕃᔭᐅᑦ 30, 2023 ᐱᒋᐊᕐᓱᒍ 
ᐃᓕᓐᓂᐊᑎᑦᓯᔩᑦ 
ᐅᖃᐅᓯᐅᑉ ᐁᑉᐱᐅᑎᖓᓂ ᐃᓕᓐᓂᐊᑎᑦᓯᔩᑦ / 
ᐃᓄᑦᑎᑐᑦ ᐃᓕᓐᓂᐊᑎᑦᓯᔩᑦ

3 ᐅᓯᑲᑦᑕᐅᑎᖃᐅᑏᑦ

ᐊᑭᖏᑦ ᐃᓪᓗᐃᑦ ᓴᓇᔭᐅᒍᑎᕕᓂᖏᑦ 

* ᖃᐅᔨᒪᔭᐅᒋᐊᓕᒃ: ᓴᓇᔭᐅᒍᑏᑦ ᐊᑭᖏᑦ ᐃᓚᐅᖕᖏᑎᓪᓗᒋᑦ ᑖᒃᓯᖏᑦ, ᐱᓇᓱᐊᕐᓭᑦ 
ᐊᐅᓚᑕᐅᒍᑎᖏᑦᑕ ᐊᑭᓕᕋᑦᓴᖏᑦ, ᐅᕝᕙᓘᓐᓃᑦ ᐊᑭᓕᕐᑕᐅᒋᐊᓪᓛᕆᐊᓖᑦ.

2020
2021 1M$ 2022

2023 1,5M$



ᐱᓇᓱᐊᖃᑎᐅᔪᑦ
ᐃᓕᓐᓂᐊᓂᓕᕆᓂᕐᒥ 
ᐱᓇᓱᖃᑎᒌᒍᑏᑦ
ᐱᓇᓱᖃᑎᒌᒍᑎᕗᑦ ᑎᒥᐅᔪᐃᓪᓗ 
ᐱᕕᑦᓴᖃᕐᑎᓯᓲᑦ ᐊᒥᓱᒐᓚᓐᓂᒃ 
ᓱᓇᓱᐊᕐᑎᓯᒍᑎᓂᒃ ᐃᓚᐅᑎᓪᓗᒋᑦ 
ᐃᓕᒃᑯᐊᑎᕐᑐᓂᓪᓗ ᐃᓕᓐᓂᐊᑎᑦᓯᓂᕐᓂᒃ 
ᐱᓇᓱᕝᕕᓕᒫᕗᓐᓂᑦ.

ᓄᓇᕕᒻᒥ ᐊᒻᒪᓗ ᑲᕙᒪᒃᑯᓂ 
ᐱᓇᓱᖃᑎᒌᑦᑐᑦ
ᒪᑭᕝᕕᒃ ᑯᐊᐳᕇᓴᓐ

ᑲᑎᕕᒃ ᓄᓇᓕᓕᒫᑦ ᑲᕙᒪᖓ

ᐃᓱᒪ

ᐊᕙᑕᖅ ᐱᐅᓯᑐᖃᓕᕆᕕᒃ

ᓄᓇᕕᒻᒥ ᐃᓗᓯᓕᕆᓂᕐᒥᒃ ᑲᑎᒪᔩᑦ ᐊᒻᒪᓗ 
ᐃᓄᓕᕆᕖᑦ

ᐅᓪᓛᕈᒥᑕᑦᓴᒧᑦ ᐊᑕᐅᓯᐅᖃᑎᒌᑦᑐᑦ 
ᐱᓇᓱᐊᕐᑕᖓ

ᓄᓇᖃᕐᖄᓯᒪᔪᓂ ᐊᒻᒪᓗ ᑕᕐᕋᒥᐅᓂᑦ 
ᑲᑐᑦᔨᖃᑎᒌᑦᑏᑦ ᑲᓇᑕᒥ 

ᐃᓕᓐᓂᐊᓂᕐᒧᑦ ᒥᓂᔅᑕᐅᕕᒃ ᐊᒻᒪᓗ 
ᐳᕐᑐᓂᕐᓴᕆᐊᓪᓚᒥ ᐃᓕᓐᓂᐊᓂᖅ (ᑯᐯᒃ)

ᐃᓕᓐᓂᐊᕈᑎᓕᐅᕐᓂᒥ 
ᐱᓇᓱᖃᑎᒌᑦᑐᑦ
ᓄᕐᕋᐃᑦ | Nurrait - Jeunes Karibus

ᐃᓅᓱᑦᑐᐃᑦ ᐱᕙᓪᓕᐊᓂᖏᑦ

ᑯᐯᒃ ᐃᓕᓐᓂᐊᕕᕐᔪᐊᖓ ᐊᐱᑎᐲ-ᑎᒥᔅᑲᒣᖕ

ᑲᑐᑦᔨᖃᑎᒌᓐᓂᖅ ᐅᖃᐅᓯᓕᕆᓂᕐᒧᑦ 

ᑦᔮᓐ ᐋᐸᑦ ᐃᓕᓐᓂᐊᕆᐊᓪᓛᕕᖓ

ᒪᑭᐊᓪ ᐃᓕᓐᓂᐊᕕᕐᔪᐊᖓ 

ᓭᓐ-ᕕᓕᓯᐁᖕ ᐃᓕᓐᓂᐊᕆᐊᓪᓛᕕᒃ

